

                ПРАТЕНИЧКО ПРАШАЊЕ
         од пратеникот Флора Кадриу, поставено на 73-та седница 
                  на Собранието на Република Македонија, одржана  


                 на  24 септември  2009 година

Пратеничкото прашање гласи:
Сведоци сме на еден секојдневен феномен со кој се соочуваме, а тоа е феноменот на деградација, обезвреднување и потценување на кадрите кои се од албанска етничка припадност и тоа во сите институции, во сите министерства. Факт е дека 40 вработени кадри од албанска етничка припадност во Министерството за култура пред неколку месеци беа отпуштени од нивните работни места и испратени на принуден одмор. Одговорот што го добив од министерот за култура на ова прашање беше дека нема простор во канцелариите на Министерството за култура за тие лица и затоа тие се моментално на принуден одмор. Овие 40 вработени од албанска етничка припадност се вратени на работа, истите се преориентираат кон Агенцијата за културен развој на заедниците во рамките на Министерството за култура. Меѓутоа, сите овие 40 вработени сега се веќе сместени во еден објект надвор од Министерството, затоа што оваа дирекција или Агенција е со седиште надвор од Министерството за култура. 
Во меѓувреме во Министерството за култура има вработување на 20 кадри од македонска етничка припадност кои се поставуваат на раководни места. 
Моето прашање до министерот за култура е: колку и кои лица од албанска етничка припадност се на клучни раководни места во Министерството за култура.
         Прашањето го поставувам до министерот за култура.
